
  

 

Dor Frieling lässt allis wachsn – sugar ne Kirch 

A k t u e l l i s  ausn  V o r e i n s l a b n : 

Ganz nei im Vorein: 
 

Ofs harzlichste möchtn mir drei neie Mitglieder in unnerer Mitt begrießn:  
     

Martina Ungethüm, Marina Förster sowie Klaus Oelsner 
                                                                                        

2. Eimstocker Mund-Art-Traffn 
 

De Vürbereitunge for die Veranstaltung am 20. Juni im Q-Stasll laafn of volle Tourn. 
Im noch annere interessierte Besucher eiladn ze kenne, macht siechs nutwendich, 
des siech all unnere Mitglieder registriern, die do teilnamme wölln. Dodorzu wern mir 
ne List bei de nächstn Hutznobnde auslegn un bittn um eire Bestätichung. 
For de Ausfahrt am 5. Oktober sowie für de Teilnahme im Planetarium werden extra 
Anmeldunge ausgabn!                                                                        Dor Vürstand 
                                                                                                              
                                                                                                              

 

FAHRDIENST 

Wer am 04.04.2024 abgeholt und auch wieder nach Hause 

gefahren werden will, der möchte bitte bis 17:00 Uhr anrufen: 
 

  Matthias Schürer Te.: 2666 

Erzgebirgischer Heimatverein 
Eibenstock e.V. 

Otto-Findeisen-Str. 14 
08309 Eibenstock 

Tel. 037752 / 2666 oder 2141 

Internet: 
www.heimatverein-eibenstock.de 

Bankverbindung: 
Erzgebirgssparkasse 
IBAN: DE90 8705 4000 3892 2072 58 
BIC:   WELADED1STB 

E herzlichs Glückauf mitenanner! 
 

Vor paar Togn kam ne mail bei mir aa:  
Sehr geehrter Herr Schmidt, vielen Dank für Ihre Ausführungen. 

Leider muss ich Ihnen mitteilen, dass unser Auswahlgremium in seiner gestrigen 

Sitzung die Förderung des Projektes „Kindermundartgruppe" nicht bewilligt hat. 

Aufgrund der ungemindert hohen Anzahl der Anträge, die uns erreichen, kann die 

Kulturstiftung leider nicht alle Projekte positiv bescheiden. Das offizielle Schreiben 

geht Ihnen kommende Woche postalisch zu. Wir hoffen, dass Sie Ihr Vorhaben 

dennoch realisieren können, und wünschen Ihnen alles Gute. 

In Absproch mit Herrn Kind un unnerer Denise sei mir iebereikumme, des de 

Kinnermundartgrupp aa uhne Kostendorstattung wettergefiehrt warn söll. Gerod itze 

wern 2 neie Kinner dorwart. Mir hoffn of guts Gelinge.                   Dor Schmidti 

 

 



  

 

 

Oldie-Fete mit de letztn ETR-ler im Q-Stall

Macht brauchst du nur,  

wenn du etwas Böses vorhast.  

Für alles andere reicht Liebe,  
um es zu erledigen. 

- Charlie Chaplin - 

Blattl-Fotos: R. Tittel, G.Schmidt , Internet freie, EHV- Archiv 

 

…un in nächstn Hutznobnd,  
wos kenne mir dä do dorlabn? 
 Spieleobnd is aagesaat! 

An Donnerstich,  
ne 04. April, ab 18.00 Uhr 

in Voreinshaus 

 … un im Wonnemonat Mai? 

Do guck mor neine Mond im 

Planetarium Schneebarg 

an Donnerstich, ne 16.,  
18.00 Uhr  

De Fahrerei wird rachtzeitich im 
nächstn Blattl bekannt gabn 

mit deine ETR-Lern!“ Glei war iech dodorvu aagetaa, 
weil- des war ja eingtlich dor ursprengliche Wunsch-
gedank vu dor gesamtn ETR, wu mei Buch ge-
schriebn un gedruckt war. Do hattn mir beschlossn, in 
schenn Musik-Obnd ze machen un des Büchl 
vürzestelln. Aber wu ka mor suwos in unnern 
Eimstock mit entsprachnde Plätz un guter Bewirting 
noch machn? Im Kulturzentrum – na, ne, blebt när is 
Spartnheim oder dor Q-Stall. Dann gobs kaane  
 

Suwos hats in Eimstock lang 

net gabn! Des war e Ding! In 

Januar hat de Q-Stall-Chefin 

bei mir aagerufn un ne sen-

satsjonelle Idee gehatt: „Wie 

wärs dä, wenn mir emol mit 

deiner Kapell in Oldie-Obnd 

machen tätn? Red när emol   

 

 Wir gratulieren unseren Heimatfreunden 
 

Matthias Schürer  am 01.04. zum 67.  Geburtstag 
Monika Gläser-Oelsner    am 06.04.     zum 68.  Geburtstag 
Denise Ullmann             am 11.04.     zum 42.  Geburtstag 
Lothar Jung               am 14.04.     zum 70.  Geburtstag 
Antje Haustein am 22.04.     zum 61.  Geburtstag 
Elke Schürer               am 26.04.     zum 64.  Geburtstag 
Yves Ullmann am  am 27.04.      zum  09.  Geburtstag 
Bernd Baumgärtel         am 28.04.     zum 79.  Geburtstag 

 

 

frein Sunnobnde un noochert kam die bleede Corona dorzwischn! Do ging glei gar nicht 

mehh. Inzwischn hat aa noch unner Chef, dor Köhler Klaus mit 82 Gahrn aufgehärt un 

seine lange Musikantnlaufbah aufgabn. Do warn när noch dor Friedemann un dor Pet 

iebrich gebliebn. Also hob iech mit däne geredt un mir ham e klaans Programm 

zamgestellt. Erscht hatt iech ne kurze Eileiting mit dor ETR-Geschicht per Biemer 

eigespielt un zwischnnei immer wieder e paar Ausschnittle vu unnern letztn grußn 

Zamspiel im Zelt vun Gewarbvorein 1997 gezeicht. Do kunntn siech einiche, die dozemol 

dorbei warn, wiederdorkenne, wie se su schie getanzt un gefeiert ham. Später wurn aa 

noch e paar alte Filmle vun Alt-Eimstock na de Wand geworfn. Des hat alln viel Spaß 

gemacht, su des dar Oldie-Obnd e voller Dorfolg wurn is: Uhne Werbing wars im nu 

ausvorkaaft wurn. Vu unner Vorein warn fei aa genuch dorbei. Des gemietliche 

Beisammesei, su viel ze dorzähln an jedn Tisch, ne gute Leif-Musik un e schiens Tänzl 

– des hatts ganz lang esu net gabn. Mir gings zwar net esu gut, de Stimm war net of dor 

Höh, aber is ging trotzdam halmwags. Schenn Dank an meine Musikantn aber noch e 

gresseris Dankeschön gilt dor gutn Bewirting durch des Q-Stall-Tiem! Un vielleicht gibt’s 

irngdwann ball wieder mol sun schenn musikalischn Obnd???   Bis dohie - eier Schmidti 

ar Q-Stall 

2 



 

3 

 

Ieberraschungsgäst in März 

 

 

 

 

Dor Hutznobnd im März mit Ieberraschungsgäst wär ball in de 

Hus gange, wie mor su  sogt.  Schu ne Woch vornewag war for 

miech ne Ieberrasching gewaasn, aber net grod ne gute. De 

erschtn ausgehanneltn Gäst ham mir an Freitich zevür ogesaat. 

Allerdings aus gesundhaatlign Grindn, weil se racht dorkält warn 

un net hättn singe kenne. Des is e guter Grund, ansinstn hättn 

mir ja gar nicht vu däne gehärt - höchstns e gemeinsams 

Krächzn. – un Aasteckn solltn se uns nu gelei gar net. 

 Also mußt iech miech eweng fix drehe un 

kunnt esu an Sunnobndvürmittich in 

supergutn Dorsatz ieberredn un „eikaafn“. 

Su ham mir uns alle an Donnerstich aa gut 

freie kenne, weil mor ganz besonnere 

Gäst do empfange konntn: in Steffen Kindt 

von Arzgebirgsangsambl Aue mit sein 

Konrad! Aber erscht emol sei se an unnern 

Voreinshaus vorbeigefahrn un dor Steffen  

tat miech of mein Händi aarufn:  
„Mir sei itze do bein grußn 
Parkplatz, wie dus uns gesaat 
hast, aber mir sanne kaa 
Voreinshaus!“ „Nu wu seid ihr 
dä?“ „Grod bei dor Norma!“ 
„Nicht wie zerick – Parkplatz is 
schu richtich, aber iech saat bein 
Simml“! „ Ach su bei den, do sei  

mir vorhinst schu mol dra vorbei 
komme!“ Nu ja, se hams dann 
geschafft un uns gefundn. Dor 
Steffn war eingtlich schu mol bei 
uns, aber ar saat, is war ja aa schu 
racht finster draußn. Auf jedn Fall 
hab iech se dann an dor Haustür 
ogehult un die paar Trepple nauf- 

gefiehrt. Schnell war dor klaane Vorstärker hiegestellt, dor 

Strom naa gezappt un schu konnts lusgieh. Die zwee sei 

e eigespielts Tiem un dorgänzn siech wunnerbar – net när 

bein Singe, aa bein lustign Mitenanner. Mir ham allezam 

aa gut mitgemacht un warn ganz dorbei. Mit unnere 

Getränkle hattn die 2 Sänger eweng ze schaffn, weil die 

hinner den Beedn standn. Unnere Undine musst e 

 

 

Iech hatt miech 

aafach ganz still 

hiegehockt, weil 

iech an den 

Obnd eweng 

dorkält un net 

esu gut drauf 

war, mir hatts 

aber trotzdam  

gut gefalln! 3 

Gust mit seiner Minn Des sei aafach zwee Name, allgemein fors Volk 

Blachschmidt-Roll     Johann Blechschmidt war im Arzgebirg un Vochtland 
unnerwags mit Theaterstickn, hat suffliert un dodorbei 
is ne mol ne Roll neine Bach gefalln, müßte ein 
Vorfahre vu dor Blechschmidt, Rosa ehemols aus der 
Otto- Findeisen –Str. sei. Besser bekannt dürftn ihre 
Nackomme sei, die Oehlert, Christa, lange Zeit im 
Gaststättengewerb vu Eibenstock tätig 

Neibertspinn Bernhard Neubert, e langer schmächticher Mensch, 
Arme un Baa dürr wie Spinn, Waldarbiter 

Lange Hemm grußer Maa mit lange Mantl, desserwagn Vorgleich mit 
Hemdn, dor Moler Max Heymann vu dor unnern 
Bahufstroß. Aber is kenntn aa e gewisser Gottfried 
Beck oder dor Moler Litzner gemaant gewaasn sei 

Gackerhaa Klara Unger aus dor Rehme, Aufpasserin in dor 
Stickerei, die is wie e Hahn stolziert, hat ieber alle 
gelatscht un getraatscht 

Kallichtav dor Stemmler-Maurer aus dor Rehme, hat viel 
Kallichsäck  getrogn, desserwagn aabn immer drackit 
gewaasn   

Bittlichfraa de lediche Fiedlerin, war gahrzehntelang im 1900 rim 
mit ihrn Fischvorkaafn of unnern Marktplatz 

  

 

Des warn de Darsteller zur 850-Gahrfeier! 



  

Bein Steichermarsch sei se allezam 

gelei aufgesprunge un ham mit voller 

Inbrunst eigestimmt!  

Die Beedn mußtn aa noch ne Zugob 

brenge, un die ham se emol ganz 

annersch dargebutn: net arzge-

birgisch, sonnern se ham zwee alte 

DDR-Schloocher rausgehult: „Zwei 

gute Freunde“ von Fred Frohberg un 

„Schalali, Schalala, es tut nicht mehr 

weh“ vun unnern domolign Schang-

songjeh Jürgen Walter.  Die Ohr-

wirmer ham alle noch ganz gut 

gekannt un desserwagn konntn se aa 

bein Refräng kräftich mit eistimme!  

Allis in Alln wars also wieder e guter 

Ieberraschungsobnd! 

Schenn Dank an die Beedn ausn 

grußn Auer Angsambl!  

E ganz besonnersch Dankeschön 

aber an unnere Damen in dor Kich, die 

uns wie immer an ganzn Obnd gut 

vorsorcht un bewirt ham!  

Halt - net ze vorgassn:    

De urspringlign Ieberraschungsgäst 

bleibn uns aber dorhaltn, die komme 

abn e annersch mol, des ham se mir 

jednfalls  - zwar net nei de Hand, aber 

immerhin neins Händi - vorsprochn! 

Bis zen Spieleobnd in April – des is 

fei kaa April-Scherz - eier Schmidti 

schiens paar mol durchhuschn, 
weil e paar vu uns halt Durscht 
hattn un esu zwischndurch 
ubedingt was hobn wolltn. Dor 
Spaß warsch wart, aber is 
nächste mol missn halt de 
Durschtign eweng wartn, 
hinnerhar kaa mor siechs ja aa 
noch schmeckn lessn.  
Su is ne Stund wie in Flug 
vorgange. Mit de Hammer-
schmiedgeselln ham ses gelei 
zen Aafang gehatt. Do ging 
gelei de Post ab, mir mußtn bei  

  

 

 

den „RUMTA, RUMTA“ gar kräftich 
mitmischn un gammerlich mit 
unnere Fieß of den Fußbudn 
rimkrachn! Un des aa noch esu oft - 
nooch jedn Varsch - un dodorvu 
gobs ja racht viele! Iech dacht 
jedsmol, uns hatts mit samt dor Diel 
neine Unnergeschoss vun 
Voreinshaus. Aber dann wars mir 
egal, des Haus söll ja suwiesu 
eberemende im nächstn Gahr ganz 
nei ausgebaut wern, do wär des net 
esu schlimm, wenn mor gelei do 
untn eizenne! Sämtliche gängiche 
arzgebirgschen Tschumperliedle 
konnt mor härn, mitschunkln oder 
aa mitsinge – von Vuglbeerbaam, 
Geh mor mol nieber zen Schmied 
un in Hutznmarsch war allis dorbei. 
Iebrings: bein Hutznmarsch wolltn 
se uns Eimstocker  dorzähln, wer 
wer war, aber mir ham des ja nu 
besser gewusst, denn dor Saafnlob 
hat uns des ja gut innerer Geschicht 
dorklärt. Obwuhl, manniche sei 
siech do net ganz aanich, aber 
nooch den Recheerchn vu unnern 
ehemalgn Mitglied un ganz genaun 
Lehrer Erich Baumann un bestäticht 
vu dor Sosern Renate Georgi is des 
su gut wie festgeschriebn.  
Aber des stieht nu mol of dor Seit 
sechse, hier is kaa Platz meh! 

